ՀԻՄՆԱՎՈՐՈՒՄ
<<ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՄԱՆ 2006-2007 ԹՎԱԿԱՆՆԵՐԻ 

ԾՐԱԳՐԻ ԿԱՏԱՐՄԱՆ 2012 ԹՎԱԿԱՆԻ ՏԱՐԵԿԱՆ ՀԱՇՎԵՏՎՈՒԹՅՈՒՆԸ
ՀԱՍՏԱՏԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ 

ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը 

Սույն օրենքի նախագծի ընդունման անհրաժեշտությունը պայմանավորված է <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի (17.12.1997թ.-ի ՀՕ-188) հոդված 12-ի պահանջների կատարման անհրաժեշտությամբ: Օրենքի հոդված 12-ում՝ <<Հայաստանի Հանրապետության կառավարության իրավասությունը մասնավորեցման գործում>>, մասնավորապես, ամրագրված է, որ Հայաստանի Հանրապետության կառավարությունը` բ) պետական գույքի մասնավորեցման ծրագրի կատարման ընթացքի վերաբերյալ տարեկան հաշվետվություններ է ներկայացնում Հայաստանի Հանրապետության Ազգային ժողով: 

2. Ընթացիկ իրավիճակը և խնդիրները

Մասնավորեցման ծրագրի կատարման վերաբերյալ տարեկան հաշվետվությունները (օրենքների տեսքով) մշակվում են յուրաքանչյուր տարվա համար, որտեղ ներառվում է համապատասխան օրացուցային տարվա ընթացքում իրականացված մասնավորեցման և լուծարման գործարքների մասին ամփոփ տեղեկատվությունը: Հաշվետվության բովանդակությանը ներկայացվող պահանջները սահմանված են <<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի (17.12.1997թ.-ի ՀՕ-188) հոդված 12-ի բ) կետով:

Նախագծի ընդունմամբ չի նախատեսվում լուծել մասնավորեցման ոլորտի հիմնախնդիրները, քանի որ հաշվետվությունը, ըստ սահմանման, փաստերի իրական վիճակի ամրագրում է:

3. Տվյալ բնագավառում իրականացվող քաղաքականությունը

Պետական գույքի մասնավորեցման ոլորտում իրականացվող քաղաքականությունը  սահմանված է գործող՝ <<Պետական գույքի մասնավորեցման 2006-2007 թվականների ծրագրի մասին>> Հայաստանի Հանրապետության օրենքով (ՀՕ-124-Ն, 31.05.2006թ.): Հաշվետվությունը չի նախատեսում քաղաքականության փոփոխություններ: 

4. Կարգավորման նպատակը և բնույթը 

Օրենքի նախագիծը նպատակ ունի տրամադրել պետական գույքի մասնավորեցման ծրագրում ընդգրկված ընկերությունների (գույքի) նկատմամբ 2012 օրացուցային տարում իրականացված մասնավորեցման գործարքների, լուծարման գործընթացի մասին տեղեկությունները, ինչպես նաև ներկայացնել պայմանագրային պարտավորությունների կատարման ընթացքը՝ հնարավորություն տալով նաև իրազեկել հանրությանը մասնավորեցման գործընթացին: 

5. Նախագծի մշակման գործընթացում ներգրավված ինստիտուտները 

և անձիք

Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

6. Ակնկալվող արդյունքը

Օրենքի նախագծի ընդունմամբ ակնկալվում է Հայաստանի Հանրապետությունում իրականացվող մասնավորեցման քաղաքականությունը և արդյունքները դարձնել առավել հրապարակային: 

7. Այլ տեղեկություններ

Օրենքի նախագիծը մշակվել է օգտվելով հետևյալ իրավական ակտերից՝ 

<<Պետական գույքի մասնավորեցման (սեփականաշնորհման) մասին>> ՀՀ օրենքը, 17.12.1997թ., ՀՕ-188 (բոլոր փոփոխություններով և լրացումներով),

<<Պետական գույքի մասնավորեցման 2006-2007 թվականների ծրագրի մասին>> ՀՀ օրենքը, 31.05.2006թ., ՀՕ-124-Ն (բոլոր փոփոխություններով և լրացումներով) 

8. <<Պետական գույքի մասնավորեցման 2006-2007 թվականների ծրագրի կատարման 2013 թվականի տարեկան հաշվետվությունը հաստատելու մասին>> ՀՀ օրենքի նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա: 

Ա Մ Փ Ո Փ Ա Թ Ե Ր Թ
<<<<Պետական գույքի մասնավորեցման 2006-2007 թվականների ծրագրի կատարման 2013  թվականի տարեկան
հաշվետվությունը հաստատելու մասին>> Հայաստանի Հանրապետության օրենքի նախագծի վերաբերյալ շահագրգիռ
նախարարների դիտողություններն ու առաջարկությունները ընդունելու կամ չընդունելու մասին
	N
	Առարկության, առաջարկության հեղինակը, գրության համարը, գրության ստացման ամսաթիվը
	Առարկության, առաջարկության բովանդակությունը 
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն
18.02.2014թ. N 1/9.2/2288-14
	1. Հաշվի առնելով, որ

 Պետական գույքի մասնավորեցման
 (սեփականաշնորհման) մասին
Հայաստանի Հանրապետության օրենքի 12-րդ հոդվածով սահմանված չէ օրենքի ձևով հաշվետվություն ներկայացնելու պահանջ և, որ նշված հաշվետվությունները իրավական որևէ նորմ չեն սահմանում, փոփոխում կամ այլ իրավական նորմի գործողությունը չեն դադարեցնում, իրավունք կամ պարտականություն, պատասխանատվություն չեն սահմանում, ուստի, գտնում են, որ պետական գույքի մասնավորեցման ծրագրի կատարման մասին հաշվետվության` օրենքի ձևով ներկայացման անհրաժեշտություն չկա:
2. Նախագծի բովանդակության վերաբերյալ դիտողություններ և առաջարկություններ չունեն:
	1. Հաշվի չի առնվել, քանի որ . 
<<Պետական գույքի մասնավորեցման
 (սեփականաշնորհման) մասին>> ՀՀ օրենքի 4-րդ հոդվածի 1-ին կետով սահմանված է, որ Հայաստանի Հանրապետության Ազգային Ժողովը քննարկում և ընդունում է մասնավորեցման նոր ծրագիր, ինչպես նաև ընթացիկ ծրագրին նախորդող ծրագրի  կատարման մասին հաշվետվությունը օրենքների
 տեսքով:

 
	-

	2.
	ՀՀ արդարադատության նախարարություն

N 03/1708-14 20.03.2014թ.
	Ներկայացվել է նախագծի պետական փորձագիտական եզրակացությունը, ըստ որի՝  

1) Նախագծի 2-րդ աղյուսակի 2-րդ սյունակի 1-ին կետում անհրաժեշտ է նշել «Լոգիստիկ կենտրոն» ընկերության կազմակերպական-իրավական ձևը 
2) Նախագծի 1-ին գլխի 6-րդ պարբերության կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին: 

Նույն պարբերությունում անհրաժեշտ է ճիշտ նշել ՀՀ կառավարության 2013 թվականի նոյեմբերի 21-ի N 1359-Ա որոշման կրճատ անվանումը:
Նույնը վերաբերում է նաև ՀՀ կառավարության 2013 թվականի օգոստոսի 29-ի N 932-Ա որոշմանը:

3) Նախագծի 9-րդ պարբերությունում անհրաժեշտ է հղում կատարել ոչ թե «Պե​տա​կան գույքի մասնավորեցման (սեփականաշնորհման) մասին ՀՀ օրենքում լրացում կատարելու մասին» ՀՀ օրենքին, այլ «Պե​տա​կան գույքի մասնավորեցման (սեփականաշնորհման) մասին» ՀՀ օրենքին: 

Միաժամանակ նույն պարբերությունում անհրաժեշտ է նշել «Տեղական ինքնակառավարման մասին» Հայաստանի Հանրապետության օրենքում փոփոխություն կատարելու մասին» և «Բյուջետային համակարգի մասին» Հայաստանի Հանրապետության օրենքում լրացում և փոփոխություն կատարելու մասին» ՀՀ օրենքների լրիվ անվանումները՝ նկատի ունենալով «Իրավական ակտերի մասին» ՀՀ  օրենքի 43-րդ հոդվածի 1-ին մասի պահանջները: 
4) Նախագծում ներկայացված աղյուսակներն անհրաժեշտ է նախատեսել առանձին հավելվածի տեսքով: 

5) Նախագծի 2-րդ գլխի 2.1.4-րդ կետի 2-րդ պարբերությունում նշված «ձևերով» բառն անհրաժեշտ է փոխարինել «կարգով» բառով, քանի որ հիշյալ պարբերությունում խոսքը պետք է գնա մասնավորեցման կարգի մասին:

Նույնը վերաբերում է նաև նախագծի 2.2.1-րդ կետի 1-ին պարբերությանը:
	Հաշվի է առնվել:
	Նախագիծը լրամշակվել է:

